Form guidance EPD: Application for an environmental permit – Part D2 application for transfer
Form guidance EPD: Application for an environmental permit – Part D2 application for transfer
Canllawiau ffurflen EPD: Cais am drwydded amgylcheddol – Rhan D2 cais i drosglwyddo

Nodiadau canllaw rhan D2 – Cais i drosglwyddo (gweithfeydd, gweithrediadau gwastraff a gweithrediadau gwastraff mwyngloddio yn unig)
	Darllenwch drwy’r nodiadau canllaw hyn yn ofalus cyn llenwi’r ffurflenni.
Bydd y canllawiau hyn yn help ichi lenwi rhan D2 o’r pecyn ffurflenni cais.
Lle’r ydych yn gweld y term ‘cyfeirnod dogfen’ ar y ffurflen, rhowch gyfeirnodau’r dogfennau ac anfonwch y dogfennau gyda’r ffurflen gais ar ôl ichi ei llenwi.
Nodyn: byddwn yn anfon llythyr i gadarnhau unrhyw drosglwyddiad at y gweithredwr cyfredol a’r gweithredwr newydd. Os ydych yn newid cyfeiriad bydd angen inni 
	anfon y llythyr hwn i’ch cyfeiriad newydd, felly dwedwch wrthym mewn llythyr ar wahân beth yw’ch cyfeiriad newydd.
Cynnwys 
1 Am y drwydded 
2 Am y trosglwyddiad 
3 Am y rhannau o’r drwydded rydych chi eisiau eu trosglwyddo 
4 Eich gallu fel y gweithredwr newydd 
5 Dyddiad cyflawni’r trosglwyddiad 
6 Sut mae cysylltu â ni


1 Am y bobl sy’n ymwneud â throsglwyddo trwydded
1a 
Trafodaethau cyn eich cais
Os ydych wedi cael trafodaethau gyda ni cyn cyflwyno’ch cais, rhowch y cyfeirnod achos neu’r manylion ar ddalen ar wahân a dwedwch wrthym pa gyfeirnod rydych chi wedi’i roi i’r ddogfen.

Gallwn ni wedyn gyfeirio’n ôl at y wybodaeth rydych chi wedi’i rhoi inni’n barod. Bydd hyn yn help inni benderfynu ar eich cais. Gallwch gael rhagor o arweiniad ynglŷn â thrafodaethau cyn gwneud cais drwy ein ffonio ar 0300 065 3000 neu drwy lawrlwytho’r canllawiau oddi ar ein gwe dudalennau canllawiau.
1b 
Rhif y drwydded
Dwedwch wrthym beth yw rhif y drwydded gyfredol.
1c  Manylion y safle
Rhowch enw, cyfeiriad a chod post y safle.
2 Am y trosglwyddiad
2a 
Dwedwch wrthym a ydych eisiau trosglwyddo’r cyfan neu ran o’r drwydded
Os ticiwch ‘y cyfan’, ewch i 2b
Os ticiwch ‘rhan’, ewch i adran 3 a rhestrwch y rhannau rydych chi eisiau eu trosglwyddo.
2b 
Trosglwyddo trwydded gyfan
Os ydych yn gwneud cais i drosglwyddo’r drwydded gyfan ac y gallwch ddangos y bydd y rheolaeth yn parhau yr un fath i raddau sylweddol â rheolaeth y deiliad cyfredol, byddwch yn talu ffi gwneud-cais is.
Mae ‘rheolaeth’ yn cynnwys y bobl sy’n gyfrifol am reoli’r ymgeisydd a’r cyfleuster a reoleiddir, y technegau rheoli a ddefnyddir, y record gydymffurfio a sefyllfa ariannol yr ymgeisydd. Ticiwch ‘byddaf’ os ydych yn credu y gallwch fodloni’r meini prawf hyn a rhowch gyfeirnod dogfen ar gyfer y dystiolaeth i gefnogi hyn.
Gallwch gael canllawiau ar systemau rheoli yn ‘Sut mae cydymffurfio’. Gallwch gael y canllawiau hyn drwy ffonio 0300 065 3000 neu drwy eu lawrlwytho o’n gwe dudalennau canllawiau.
3 Am y rhannau o’r drwydded rydych chi eisiau eu trosglwyddo
Llenwch Dabl 1 drwy restru’r gweithfeydd, y cyfleusterau gwastraff neu’r gweithrediadau gwastraff mwyngloddio rydych chi am eu trosglwyddo. 
Darparwch fap neu gynllun yn dangos y rhan (neu’r rhannau) o’r drwydded. Dylai pob rhan gael ei nodi’n glir ar gynllun.
Ystyriaethau hawlfraint

Dylech nodi y gallai ystyriaethau hawlfraint godi yng nghyswllt rhai cynlluniau a mapiau. Oni bai eich bod yn defnyddio eich mapiau neu’ch cynlluniau eich hun neu eich bod wedi talu am yr hawlfraint (er enghraifft, gydag Arolwg Ordnans) efallai na fydd gennych yr hawl i atgynhyrchu’r map neu’r cynllun.

Os ydych yn gwneud cais i drosglwyddo cyfleusterau safonol
Cyfeirnod gweithfa, cyfleuster gwastraff neu weithrediad gwastraff mwyngloddio: Defnyddiwch gyfeirnod unigryw i bob cyfleuster safonol rydych chi’n gwneud cais i’w drosglwyddo.
Cyfeirnodau Atodlen 1: Gadewch y golofn hon yn wag.
Disgrifiad o’r gweithgaredd: Gadewch y golofn hon yn wag.
Gweithgaredd uniongyrchol gysylltiedig: Gadewch y golofn hon yn wag.
Disgrifiad o’r cyfleuster gwastraff neu offer gwastraff symudol: Gadewch y golofn hon yn wag.
Disgrifiad o’r gweithrediad gwastraff mwyngloddio: Gadewch y golofn hon yn wag.
Cyfleuster safonol: Nodwch pa set (neu setiau) o reolau safonol rydych chi am eu trosglwyddo.

Gweithredwr arfaethedig: Rhowch enw’r gweithredwr.
Os ydych yn gwneud cais i drosglwyddo gweithfeydd pwrpasol
Cyfeirnod gweithfa, cyfleuster gwastraff neu weithrediad gwastraff mwyngloddio: Defnyddiwch gyfeirnod unigryw i bob cyfleuster safonol rydych chi’n gwneud cais i’w drosglwyddo.

Cyfeirnodau Atodlen 1: Gogyfer â’r gweithgaredd rydych chi am ei drosglwyddo, rhowch y rhif adran, rhan A(1) neu A(2) neu B, yna rif y paragraff a’r is-baragraff fel y’u dangosir yn Rhan 2 o Atodlen 1 at y rheoliadau. 
Disgrifiad o’r gweithgaredd: Defnyddiwch y disgrifiadau a geir yn Atodlen 1 at y rheoliadau.
Gweithgaredd uniongyrchol gysylltiedig: Rhowch fanylion y gweithgareddau uniongyrchol gysylltiedig y mae’r trosglwyddiad yn effeithio arnynt.
Disgrifiad o’r cyfleuster gwastraff neu offer gwastraff symudol: Llenwch y golofn hon os ydych yn gwneud cais i drosglwyddo unrhyw weithgaredd sy’n golygu adennill neu waredu gwastraff, fel arall gadewch hi’n wag. Byddai enghreifftiau’n cynnwys tirlenwi, storio gwastraff peryglus, trin syanid, swmp grynhoi, storio olew gwastraff (gwahanu drwy ddisgyrchiant), etc. Gofynnwch inni os nad ydych yn siŵr sut i ddisgrifio eich gweithgaredd.
Disgrifiad o’r gweithrediad gwastraff mwyngloddio: Gadewch y golofn hon yn wag.

Cyfleuster safonol: Gadewch y golofn hon yn wag.
Gweithredwr arfaethedig: Rhowch enw’r gweithredwr.
Os ydych yn gwneud cais i drosglwyddo cyfleusterau gwastraff pwrpasol neu offer gwastraff symudol
Cyfeirnod gweithfa, cyfleuster gwastraff neu weithrediad gwastraff mwyngloddio: Defnyddiwch gyfeirnod unigryw i bob cyfleuster safonol rydych chi’n gwneud cais i’w drosglwyddo.

Cyfeirnodau Atodlen 1: Gadewch y golofn hon yn wag.

Disgrifiad o’r gweithgaredd: Gadewch y golofn hon yn wag.

Gweithgaredd uniongyrchol gysylltiedig: Gadewch y golofn hon yn wag.

Disgrifiad o’r cyfleuster gwastraff neu offer gwastraff symudol: Disgrifiwch y cyfleuster gwastraff rydych chi am ei drosglwyddo. Mae’r canlynol yn briodol a gellir defnyddio cyfuniad ohonynt, ond gallwch hefyd ddefnyddio eich disgrifiadau eich hun. 
Safleoedd
	●●
	Trosglwyddo gwastraff: cartrefi, masnachol a diwydiannol 

	●●
	Trosglwyddo gwastraff: clinigol

	●●
	Trosglwyddo gwastraff: nad yw’n fioddiraddadwy

	●●
	Trosglwyddo gwastraff: peryglus

	●●
	Trin gwastraff: ffisegol

	●●
	Trin gwastraff: ffisego-gemegol

	●●
	Trin gwastraff: cemegol

	●●
	Trin gwastraff: biolegol

	●●
	Gwaredu gwastraff mewn lagwnau

	●●
	Gwastraff cartrefi amwynder

	●●
	Ailgylchu deunyddiau

	●●
	Compostio

	●●
	Triniaeth fiolegol fecanyddol (MBT)

	●●
	Triniaeth awdurdodedig i gerbydau ar ddiwedd eu hoes (ELV ATF)

	●●
	Ailgylchu metel

	●●
	Cyfleuster awdurdodedig trin Cyfarpar Trydanol ac Electronig Gwastraff  (WEEE ATF)

	●●
	Llosgi

	●●
	Treulio anaerobig

	●●
	Mynwent anifeiliaid anwes

	●●
	Peiriant nwy tirlenwi (llai na 3 megawat)

	●●
	Dyddodi at ddibenion adennill

	●●
	Tirlenwi anadweithiol

	●●
	Safle tirlenwi wedi cau

	Offer symudol

	●●
	Llosgi

	●●
	Adennill olew gwastraff

	●●
	Datglorineiddio PCBs/PCTs gwastraff

	●●
	Casglu a storio sylwedd a reolir o unrhyw gynnyrch, gweithfa neu gyfarpar gwastraff

	●●
	Gwydroli gwastraff

	●●
	Trin gwastraff clinigol

	●●
	Trin pridd gwastraff

	●●
	Sychu lleidiau, slwtshys, priddoedd a deunydd carthu

	●●
	Cymysgu slwtsh â chalch

	●●
	Trin deunyddiau, sylweddau neu gynnyrch halogedig i adfer tir neu ddŵr a reolir


Gofynnwch inni os ydych yn ansicr sut i ddisgrifio’ch cyfleuster gwastraff.
Os ydych yn gwneud cais i drosglwyddo gweithrediadau gwastraff mwyngloddio pwrpasol
Cyfeirnod gweithfa, cyfleuster gwastraff neu weithrediad gwastraff mwyngloddio: Defnyddiwch gyfeirnod unigryw i bob cyfleuster safonol rydych chi’n gwneud cais i’w drosglwyddo.

Cyfeirnodau Atodlen 1: Gadewch y golofn hon yn wag.

Disgrifiad o’r gweithgaredd: Gadewch y golofn hon yn wag.

Gweithgaredd uniongyrchol gysylltiedig: Gadewch y golofn hon yn wag.

Disgrifiad o’r cyfleuster gwastraff: Gadewch y golofn hon yn wag.
Ystyr gweithrediad gwastraff mwyngloddio yw rheoli gwastraff cloddio. Mae’n golygu unrhyw weithgaredd rydych chi’n ei wneud sydd â gwastraff cloddio yn rhan ohono. Gall y gweithrediad gynnwys cyfleuster gwastraff mwyngloddio.
Disgrifiad o’r gweithrediad gwastraff mwyngloddio: Defnyddiwch y disgrifiadau canlynol gan gynnwys unrhyw fanylion fyddai yn eich barn chi yn help i ddisgrifio’n gywir yr hyn rydych chi am ei drosglwyddo.
Gweithrediad gwastraff mwyngloddio: Gweithrediad gwastraff mwyngloddio sy’n cynnwys gwastraff peryglus, gweithrediad gwastraff mwyngloddio sy’n cynnwys gwastraff amheryglus nad yw’n anadweithiol, gweithrediad gwastraff mwyngloddio ar gyfer gwastraff anadweithiol a phridd heb ei lygru.
Cyfleuster gwastraff mwyngloddio: Cyfleuster gwastraff mwyngloddio Categori A, cyfleuster gwastraff mwyngloddio i wastraff peryglus (nid Categori A), cyfleuster gwastraff mwyngloddio ar gyfer gwastraff amheryglus nad yw’n anadweithiol, cyfleuster gwastraff mwyngloddio ar gyfer gwastraff anadweithiol a phridd heb ei lygru.

Cyfleuster safonol: Gadewch y golofn hon yn wag.
Gweithredwr arfaethedig: Rhowch enw’r gweithredwr. 
3c 
A fydd trosglwyddo rhan o’r drwydded yn arwain at weithrediadau a rennir a fydd yn golygu y bydd angen ichi wneud cais i amrywio (newid) amodau’r drwydded 
Os yw’r drwydded ar safle’n cael ei throsglwyddo’n rhannol bydd rhaid i chi a’r gweithredwr gwreiddiol gyflenwi cynlluniau newydd ar gyfer y ddwy drwydded.
Nodyn: Mewn rhai achosion rydym yn eich cynghori chi fel y gweithredwr newydd i lenwi’r rhannau perthnasol o C2 i C7 hefyd i roi rhagor o fanylion inni am senarios mwy cymhleth, (er enghraifft, lle mae sawl gweithgaredd ar safle neu fwy nag un cais am drosglwyddo’r drwydded yn rhannol, neu lle mae allyriadau i’r aer, i ddŵr neu dir yn cael eu rhannu rhwng y gweithredwyr). Yn yr achosion hynny mae angen inni fod yn glir ynglŷn â phwy fydd yn gwneud beth ar ôl y trosglwyddiad neu’r trosglwyddiadau er mwyn gwneud y newidiadau cywir i bob trwydded.
Ticiwch ‘na fydd’ os nad ydych yn meddwl y bydd y trosglwyddiad rhannol yn arwain at weithrediadau a rennir a fydd yn golygu bod angen amrywio’r drwydded.
Ticiwch ‘bydd’ os ydych yn meddwl y bydd angen amrywio’r drwydded yn sgil y trosglwyddiad rhannol.
Rhowch esboniad os ydych yn meddwl y bydd angen amrywio’r drwydded (ac edrychwch ar y nodyn uchod). Rhowch gyfeirnod dogfen eich esboniad yma ac anfonwch y ddogfen gyda’r ffurflen gais ar ôl ichi ei chwblhau.
Os ticiwch ‘bydd’ bydd angen ichi wneud cais i amrywio’r drwydded a llenwi’r rhannau perthnasol o C1 i C7.
4 Eich gallu fel y gweithredwr newydd 
Wrth benderfynu ar eich cais rhaid inni ystyried a fyddwch chi’n weithredwr cymwys. Rydym yn edrych ar eich gallu technegol a pha un a ydych wedi cael euogfarn am drosedd berthnasol. Ystyr trosedd berthnasol yw un sy’n ymwneud â’r amgylchedd neu reoleiddio amgylcheddol. Rydym hefyd yn gwirio i weld a ydych wedi cael eich datgan yn fethdalwr neu’n ansolfent, a gallwn gadarnhau eich sefyllfa ariannol drwy wiriad credyd. Rydym yn gwirio hefyd fod gennych system reoli.
4a 
Troseddau perthnasol
Pobl berthnasol
Ar gyfer y gwiriadau hyn mae pobl berthnasol yn golygu pob ymgeisydd, ac yn achos cwmni, cyfarwyddwr, rheolwr, ysgrifennydd y cwmni neu swyddog neu weithiwr tebyg. Yn achos Partneriaeth Atebolrwydd Cyfyngedig, mae’n cynnwys unrhyw bartner. Mae hefyd yn cynnwys unrhyw berson sydd wedi dal swydd mewn cwmni neu bartneriaeth atebolrwydd cyfyngedig pan gafodd y cwmni / y bartneriaeth euogfarn am drosedd berthnasol.
I symleiddio a chyflymu’r broses gwneud cais rydym yn argymell bod y datganiad ar y ffurflen gais yn cael ei lenwi gan un o swyddogion cwmni neu un o bartneriaid partneriaeth atebolrwydd cyfyngedig.
Os ydych am i reolwr neu weithiwr arall lofnodi’r datganiad ar ran y cwmni neu’r bartneriaeth atebolrwydd cyfyngedig bydd arnom angen llythyr wedi’i lofnodi gan un o swyddogion y cwmni neu un o bartneriaid y bartneriaeth yn cadarnhau bod gan yr unigolyn yr awdurdod i gwblhau’r datganiad. Lle mae’r gweithredwr yn destun achos ansolfedd bydd rhaid i’r datganiad gael ei gwblhau gan y derbynnydd swyddogol / ymarferydd ansolfedd penodedig.

Troseddau perthnasol 
Rhaid ichi ddweud wrthym yn eich cais os oes unrhyw rai o’r bobl berthnasol neu’r cwmni ei hun wedi cael euogfarn am drosedd berthnasol. Ystyr trosedd berthnasol yw un sy’n ymwneud â’r amgylchedd neu reoleiddio amgylcheddol. Mae rhestr o droseddau perthnasol i’w gweld yn y canllawiau ar droseddau perthnasol. 

Os oes unrhyw un o’r bobl berthnasol yn eich cais wedi cael euogfarn am drosedd, rhaid ichi edrych ar ein canllawiau ar droseddau perthnasol. Bydd hyn yn help ichi lenwi’r adran hon a darparu unrhyw wybodaeth ychwanegol am y drosedd rydych yn teimlo y dylem ei chymryd i ystyriaeth.

Gallwch gael copi o’r canllawiau ar droseddau perthnasol drwy ffonio 0300 065 3000 neu drwy eu lawrlwytho oddi ar ein gwe dudalennau canllawiau.

Cynllun ôl-droseddu
Os ydych yn gwneud cais am weithrediad gwastraff neu weithfa dylech ddarparu cynllun ôl-droseddu. Dyma’ch cyfle i egluro pa gamau rydych chi wedi’u cymryd i sicrhau na fyddwch yn troseddu eto. Byddwn yn ystyried difrifoldeb y troseddau ynghyd â’ch cynllun ôl-droseddu cyn penderfynu pa un i fwrw ymlaen â’ch cais neu ei wrthod. Os ydych eisoes wedi darparu cynllun ôl-droseddu sy’n cwmpasu eich holl euogfarnau perthnasol a’ch bod wedi cael llythyr o bryder, y cyfan y mae angen ichi ei wneud yw darparu copi o’r llythyr hwnnw neu, os nad yw ar gael, roi gwybod inni pwy a’i hanfonodd atoch.

4b 
Gallu technegol (gweithrediadau gwastraff perthnasol yn unig – gweler y canllawiau)
Mae angen inni fod yn fodlon y bydd gennych ddigon o allu technegol i redeg eich cyfleuster. Dylai’ch system reoli gynnwys gwybodaeth am sut y byddwch yn asesu, datblygu a chynnal gallu technegol.

Rhaid ichi fod â rheolaeth dechnegol briodol ar waith cyn y gallwn roi trwydded ichi. Mae angen ichi roi manylion pob person a fydd yn darparu rheolaeth dechnegol yn eich cyfleuster. 

Oni bai eich bod yn gwneud cais i redeg ‘gweithrediad gwastraff perthnasol’, ni fydd gofyn ichi ddarparu tystiolaeth fod gennych ‘gymhwyster perthnasol’ gan un o’r cynlluniau sy’n seiliedig yn y diwydiant gwastraff.
Os yw’ch gweithrediadau gwastraff mwyngloddio arfaethedig yn cynnwys cyfleusterau gwastraff mwyngloddio, rhaid ichi ddangos bod gennych reolaeth dechnegol briodol ar waith ac y bydd eich system reoli yn darparu’r hyfforddiant a’r datblygiad staff angenrheidiol; ond nid oes angen gwneud hynny yng nghyswllt cyfleusterau gwastraff mwyngloddio ar gyfer gwastraff anadweithiol neu briddoedd dilygredd.

Ar gyfer gweithrediadau gwastraff perthnasol, rhaid bod â chymhwyster perthnasol oddi wrth un o gynlluniau canlynol y diwydiant:  Cynllun y Sefydliad Siartredig Rheoli Gwastraff/Bwrdd Hyfforddi a Chynghori’r Diwydiant Rheoli Gwastraff (CIWM/WAMITAB); neu Gynllun y Gymdeithas Gwasanaethau Amgylcheddol/Sgiliau Ynni a Chyfleustodau (ESA/EU).

Cysylltwch â chynlluniau’r diwydiant i gael rhagor o wybodaeth.

O ran cynllun CIWM/WAMITAB, anfonwch ebost un ai at education@ciwm.co.uk neu at info.admin@wamitab.org.uk. 

O ran cynllun ESA/EU, anfonwch ebost at enquiries@euskills.co.uk.
Neu gallwch roi inni fanylion unrhyw bobl berthnasol sydd eisoes yn dal COTC a roddwyd gan WAMITAB os yw’n berthnasol i’ch gweithrediad gwastraff chi.

Rhaid ichi anfon tystiolaeth o’r cymwysterau hyn atom. 

Gallwch gael canllawiau ar gymhwysedd gweithredwyr (Cyfres Canllawiau Rheoleiddio EPR 5) drwy ffonio 0300 065 3000 neu drwy eu lawrlwytho oddi ar ein gwe dudalennau canllawiau.

4c 
Gwybodaeth ariannol 
Bydd angen ichi ddarparu manylion unrhyw achos methdalu neu ansolfedd yn erbyn yr ymgeisydd neu unrhyw berson perthnasol. 

Efallai y byddwn eisiau cysylltu ag asiantaeth gwirio credyd hefyd i wirio eich sefyllfa ariannol. Rydych yn rhoi eich caniatâd i’r gwiriad hwn drwy lenwi a chyflwyno’r ffurflen gais.
Tirlenwi, cyfleusterau gwastraff mwyngloddio categori A a chyfleusterau gwastraff mwyngloddio i wastraff peryglus yn unig 
Os ydych am redeg cyfleuster tirlenwi neu gyfleuster gwastraff mwyngloddio fel a ddisgrifiwyd uchod, bydd angen hefyd ichi ddangos inni fod y gallu ariannol gennych i gyflawni rhwymedigaethau’r drwydded, yn cynnwys y rhwymedigaethau wrth gau a’r ôl-ofal. 

Ticiwch un opsiwn i ddangos sut y byddwch yn gwneud darpariaeth. I drosglwyddo trwydded tirlenwi na chafodd ei rhoi o dan y Gyfarwyddeb Tirlenwi (hynny yw, safle sydd wedi cau), ticiwch ‘arall’ a darparwch gopi o’ch cynllun cau.

Gallwch gael copi o’r nodyn cyfarwyddyd perthnasol ynglŷn â darparu’n ariannol drwy ffonio 0300 065 3000 neu drwy ei lawrlwytho oddi ar ein gwe dudalennau canllawiau.
4d 
Systemau rheoli
Rhaid ichi fod â system reoli effeithiol, ysgrifenedig, ar waith sy’n nodi ac yn lleihau’r risg o lygredd. Gallwch ddangos hyn drwy ddefnyddio cynllun ardystiedig neu eich system eich hun. 

Yn ôl eich trwydded, mae’n ofynnol i chi (fel y gweithredwr) sicrhau eich bod yn rheoli’ch gweithgareddau a’u cyflawni yn unol â system reoli ysgrifenedig.

Nodwch ein bod yn disgwyl i’ch system reoli fod ar waith erbyn adeg rhoi’r drwydded gan y bydd yn rhan o’r arolygiad cyntaf o’ch safle. 
Cewch arweiniad ar systemau rheoli yn ‘Sut mae Cydymffurfio’. Gallwch gael y canllawiau hyn drwy ffonio 0300 065 3000 neu drwy eu lawrlwytho oddi ar wefan Asiantaeth yr Amgylchedd http://www.environment-agency.gov.uk.  
5 Dyddiad cyflawni’r trosglwyddiad
Dwedwch wrthym ar ba ddyddiad rydych chi eisiau i’r trosglwyddiad ddigwydd. Os na allwn wneud y trosglwyddiad ar y dyddiad rydych yn ei awgrymu, byddwn yn cysylltu â chi i gytuno ar ddyddiad arall.
6 Sut mae cysylltu â ni
Nodyn: byddwn yn anfon llythyr yn cadarnhau’r trosglwyddiad at y gweithredwr presennol a’r gweithredwr newydd. Os ydych yn newid cyfeiriad bydd angen inni anfon y llythyr hwn i’ch cyfeiriad newydd, felly dwedwch wrthym mewn llythyr ar wahân beth yw’ch cyfeiriad newydd.
Os oes angen help arnoch i lenwi’r ffurflen hon, cysylltwch â’r sawl a’i hanfonodd atoch neu cysylltwch â ni gan ddefnyddio’r manylion isod. 

Ymholiadau cyffredinol: 0300 065 3000 (dydd Llun i ddydd Gwener, 8am tan 6pm) 

Ebost: ymholiadau@cyfoethnaturiolcymru.gov.uk / enquiries@naturalresourceswales.gov.uk

Gwefan: www.cyfoethnaturiolcymru.gov.uk / www.naturalresourceswales.gov.uk

